
		本页面已核对




　〈鏡中徧于四方約以歸日及期徒啓関候之見其𦘕所至山川形諸歌詠名曰逰山記一日告其徒某日〉

　〈當化去葬-{于}-某所卒如其言乆之啓棺視之屍則觧矣〉丘眞仙〈汶潭山居人丘氏自㓜慕仙道〉

　〈釋之教創觀-{于}-汶山脩煉〉

元田純靜〈浙人至景德觀脩道一日辭檀越屍解-{于}-朝天門外䖍人快之棄-{于}-江中江水湍急-{尸}-不〉

　〈流口猶頌-{云}-六十八年老拙平生不㑹紐揑撒手便行獨伴清風明月〉

國朝劉淵然〈贑人師事趙源陽-{于}-金精山得授諸階籙及爐火大丹之訣乆之靈應響荅洪武癸〉

　〈酉召至京賜號高道寵賚殊厚洪熈初封眞人賜二品銀章領天下道敎卒年八十二比入殮凡七日端〉

　〈坐而生〉

　𩁹都

唐梁眞人〈守朴入北斗山紫霄觀學道脩真俗傳是時朝中有奏此山神人上昇遣殿使來召真人〉

